
INASIS YAB ONLINE: Inapan Siswa Yayasan AlBukhary (INASIS YAB) telah menganjurkan Kursus 
Pengurusan Organisasi (KPO)  di Nur Laman Bestari, Ulu Yam Baru, Batu Caves, Selangor  pada 1 
hingga 3 Februari 2017. 
 
Seramai 30 orang telah menyertai kursus ini termasuk Pengetua, Penolong Pengetua, Pembantu 
Penghuni Blok (RA),wakil badan beruniform (LO) serta barisan Jawatankuasa Kepimpinan dan 
Pembangunan Pelajar (JKPS) INASIS YAB. 
 
Matlamat utama kursus ini dijalankan adalah bagi mengeratkan hubungan antara pemimpin dan ahli 
pentadbiran. Selain itu, kursus ini juga bertujuan meningkatkan nilai kepimpinan diri dan budaya 
kerja berpasukan melalui aktiviti yang  dilaksanakan  secara santai. 
 
Antara pengisian program ialah latihan dalam kumpulan yang memberi penekanan kepada cara 
penyelesaian masalah, sesi pengenalan antara peserta dan perancangan almanak serta semak 
semula kertas kerja.Manakala aktiviti berpasukan  melibatkan flying fox, jungle trekking dan pond 
rafting.   
 
Sehubungan itu, pengarah program berharap barisan kepimpinan INASIS YAB kali ini dapat 
bekerjasama dan memberi tumpuan pada visi dan misi organisasi bagi memupuk semangat 
berpasukan dan menggalas tanggungjawab yang diberikan dengan penuh dedikasi serta 
mewujudkan suasana harmoni dalam kalangan pelajar di INASIS YAB. 

